
Geroa Bai talde parlamentarioari atxikitako foru parlamentari Javier Ollo Martínez jaunak,Legebiltzarreko Erregelamenduan xedatzen denaren babesean, gaurkotasun handiko honako galdera hau aurkezten du, Nafarroako Gobernuko lehendakari María Chivite Navascués andreak urtarrilaren 16ko Osoko Bilkuran ahoz erantzun dezan:
Bidaiderik gabeko adingabe atzerritarrek Espainiako lurraldean duten egoera dela-eta joan den abenduan egin zen Lehendakarien XXVII. Konferentzian iragarritako proposamenaren ondotik, Imanol Pradales lehendakariak eta Fernando Clavijo Kanarietako lehendakariak proposamen bat helarazi zieten autonomia-erkidegoetako lehendakariei, migrazio-kudeaketari buruzko lankidetza-hitzarmen baterakoa, eta elkartasunerako nahiz lurralde-erantzukidetasunerako deia egin zuten. Proposamenean, besteak beste, Migrazioari buruzko Plan Estrategiko bat jasotzen da, bai eta lege-dekretu baterako proposamen bat ere, bidaiderik gabeko adingabe atzerritarren banaketa ezohikoa egin dadin, halako moldez non neska-mutiko horiendako arreta eta haien duintasunarekiko errespetua bermatzen ahalko baitira.
Hauxe jakin nahi dugu: Nafarroako Gobernuak zer erantzun eman dio proposamen horri?

